
I MAGO BƐ MIN NA K'A 
DƆN LAKANA ƝININI KO LA
KUNNAFONI MINNU BƐ TALI KƐ DENMISƐNI 

MINNU NANA YAN U KELEN NA

Italie

Daminɛ kuma

A’ ni cɛ, anw ye 
denmisɛnw ye ka bɔ 
jamana wɛrɛw la. 
An ye taama jan kɛ 
sanni an ka se Italie
jamana la walasa ka 
lakana ɲini. An' sera 
yan an yɛrɛ ma, k’a 
sɔrɔ anw ni an' 
bangebagaw tɛ.

A’ ni cɛ Ne tɔgɔ ye ko Lisa. N 
bɛna a ɲɛfɔ i ye i ka kan ka 
min dɔn lakana ɲinini ko la 
(a bɛ fɔ fana ko diɲɛ 
jamanaw fɛ lakana ɲinini). 

Diɲɛ jamanaw fɛ lakana ɲinini

Diɲɛ jamanaw fɛ lakana ɲinini ye 
mun ye ?

Ni mɔgɔ ma se ka segin a faso la bawo a bɛ farati la yen, a bɛ se ka diɲɛ 
jamanaw fɛ lakanani sɔrɔ ani ka to lakana la jamana kɔnɔ min ye o 
lakanani in d'a ma.

I lamɔbaga bɛna a ɲɛfɔ i ye kosobɛ jɔn bɛ se ka diɲɛ jamanaw fɛ lakanani 
sɔrɔ ani o kɛcogo ye min ye.

Erɔpu jamanaw na, diɲɛ jamanaw fɛ lakanani bɛ se ka wele fana ko 
lakanani, kalifako walima lakanani min b’a yira ko i tɛ se ka segin i ka 
jamana la. A bɛ sɔrɔ i ye lakanani kuma kan mɛn kaban. N bɛna baara kɛ 
ni lakanani kuma kan ye ni n bɛ kuma diɲɛ jamanaw fɛ lakanani kan bawo 
o ka nɔgɔn i bolo ka to i hakili la.

A tɔ i' hakili la ko i lakanane don sisan. 
Bɛɛ bɛ minɛ cogo kelen de la Erɔpu jamanaw na, i bɔra yɔrɔ o yɔrɔ, i ka 
diinɛ walima i fari kulɛri mana kɛ fɛn o fɛn ye.

Denmisɛninw ka hakɛw Erɔpu jamanaw na

Erɔpu jamanaw na, mɔgɔ o 
mɔgɔ si tɛ san 18 bɔ, o bɛɛ bɛ 
jate denmisɛnnin ye.

I denmisɛniman, hakɛ 
kɛrɛnkɛrɛnnenw de b’i bolo. I ka 
lakana n'i ka lafiya nafa ka bon 
kosɛbɛ.

Lakana ɲinini taabolo

I bɛna ɲɛma suguya camanw ye, i n’a fɔ baarakɛla minnu ɲɛsine bɛ 
lakana ɲininaw ma, i n’a fɔ a jiralen bɛ cogo min na yan. U bɛna 
ɲininkaliw k’i la i n’i ka taama kan Erɔpu jamanaw na.

I hakili t'a la ko ɲɛmɔgɔw bɛ yan walasa k’i lakana ani ka desizɔn ta min 
ka fisa i ma.

I bɛ se ka i hakilinaw, i mago bɛ min na ani i dusukunnataw fɔ ɲɛmɔgɔw 
ye tuma bɛɛ.

Lamɔbaga ka jɔyɔrɔ lakana ɲinini taabolo 
la (1 ka bɔ 2 la)

Jɔn ye 
lamɔbaga 
ye ?

Komin i nana yan k’a sɔrɔ i bangebagaw tɛ, ɲɛmɔgɔw bɛna baliku dɔ 
bila i bolo kan min bɛ wele ko lamɔbaga min bɛna i dɛmɛ. 

Lamɔbaga ye mɔgɔ ye min bɛ denmisɛninw dɛmɛ minnu bɛ na Erɔpu 
jamanaw na, k’a sɔrɔ u bangebagaw tɛ walima baliku wɛrɛ min ka 
baara y'o ye u ye. 

Lamɔbaga bɛ se ka kɛ cɛ walima muso 
ye. Lamɔbagaw bɛ se ka wele fana ko 
nɔla bila watima saryatigiw ka lasigidenw

N'a y'a sɔrɔ i n'i ka lamɔbaga ma ɲɔgɔn ye 
fɔlɔ, i n'a bɛna ɲɔgɔn ye sɔɔni. 

Tuma dɔw la, ɲɛmɔgɔw bɛ se ka fɔlɔ ka 
waati kunkurunnin lamɔbaga dɔ bila k'i 
dɛmɛ f'i k'i ka lamɔbaga min bɛna tɔ i 
koro, i k’o ye.

Lamɔbaga ka jɔyɔrɔ lakana ɲinini taabolo la (2 ka bɔ 2 
la)

Lamɔbaga bɛ yen de walasa i ka kan ka fɛn o fɛn dɔn i 
ka sigili ko la, k’o bɛɛ ɲɛfɔ ani k’i dɛmɛ ka desizɔn 
nafamaw ta. Misali la, lamɔbaga bɛna i dɛmɛ i ka 
lakana ɲinini na, ka taabolow ɲɛfɔ, k'i ka hakɛw n’i ka 
wajibiw ɲɛfɔ ani k'i sen don lajɛw la ni ɲɛmɔgɔw ye.

I bɛ se k'i hakilina fɔ lamɔbaga ye tuma bɛɛ, ka 
ɲininkaliw k'u la ani k’a f'u ye n'i mago bɛ fɛn dɔ la. U 
bɛ yen walasa k’i dɛmɛ.

Ni gɛlɛya dɔ b’i kan n’i lamɔbaga ye, a fɔ ɲɛmɔgɔw ye mi be santiri
ni kono A tɛna nɔ jugu bila i ka lakana ɲinini na.



8

Dɛmɛni baara minnu bɛ sen na lakana ɲinini 
taabolo senfɛ

Dɛmɛ jumɛn bɛna di o 
taabolo senfɛ ?

sigiyɔrɔ 
lakananen ka 

sigi yen

finiw fɛn wɛrɛw i mago
bɛ bɛ se ka se 

minnu ma

dumuni i bɛ se ka taa 
dɔgɔtɔrɔso la

i bɛna taa lakɔli 
la

I bɛna sigi yɔrɔ la min ka ɲi i ma ani i mago bɛ dɛmɛ 
min na, i bɛna o sɔrɔ ka kɛɲɛ n'i si hakɛ ye

Taabolo sira minnu bɛ kɛ lakanani ɲinini kɔfɛ

fo ka se tile 31.10.2026: 
Polisiw buro / Polisiw

dantan

zN ye lakana ɲinini kɛ, mun 
bɛna kɛ sisan ? 

A fɔlɔ, i ka ɲinini sɛbɛn ka kan ka sɛbɛn ani k'a don.

I ka ɲinini sɛbɛn bɛna sɛbɛn, tile 5 kɔnɔ i ka lakana ɲinini kɔfɛ. 

O kɔfɛ, i ka kan k’i ka ɲinini sɛbɛn di tile 31.10.2026 kɔnɔi tɔgɔ sɛbɛnni 
kɔfɛ.

I lamɔbaga I lamɔbaga waati kuntaala surun kɔnɔ Baliku minnu bɛ 
baara kɛ sigiyɔrɔ min i bɛna kɛ yen olu bɛna i ladɔnniya don donw ani 
waati waatiw la n'i lamɔbaga bɛna taa an’i ye ɲɛmɔgɔw fɛ. 

I lamɔbaga bɛna k'i fɛ taabolo waati la.

Tɔgɔ sɛbɛnni ani ɲinini taabolo folow (1 ka bɔ 3 la)

Tɔgɔ sɛbɛnni ni ɲinini 
taabolo folow waati la 
ninnu bɛna kɛ…

I bɛna i ka sɛbɛnw bɛɛ jira 
ɲɛmɔgɔw la minnu b'i bolo 
(pasiport, karti d'identite, a n' 
ɲɔgɔnna caman).

A bɛ se ka kɛ k'i n’i ka fɛnw 
bɛna sɛgɛsɛgɛ. Ɲɛmɔgɔw bɛ 
se k’i ka fɛnw mara waati 
fitinin kɔnɔ, nka u bɛna fɛn 
bɛɛ segin i ma, fo fɛn minnu 
farati ka bon.

I foto bɛna ta. I bolonɔ bɛ ta.

Tɔgɔ sɛbɛnni ani ɲinini taabolo folow (2 ka bɔ 3 la)

I bɛ se ka taa 
dɔgɔtɔrɔso la

• ɲɛmɔgɔ dɔ bɛna 
ɲininkaliw k'i la i ko 
la ani i ka denbaya 
ko la Erɔpu jamanaw 
na

• kunnafoni wɛrɛw mi 
i ba min

ɲɛmɔgɔ dɔ 
bɛna a ɲini i fɛ i 
k’i ka 
kunnafoniw di 
(i ka adɛrɛsi n'i 
ka telefɔni 
nimɔrɔ).

Ɲininkali wɛrɛw bɛna k'i la nunu kan : 

• I n'i ka denbaya 

• i ka jamana ani i tun sigilen bɛ yɔrɔ minnu na 
fɔlɔ 

• sababu minnu y'a to i bɔra i ka jamana kɔnɔ 
ani mun na i tɛ fɛ ka segin

• i nana cogo min Italie jamana la

Tɔgɔ sɛbɛnni ani ɲinini taabolo folow (3 ka bɔ 3 la)

I hakili tɔ a la !
A nafa ka bon kosɛbɛ i ka 
kuma i lamɔbaga fɛ ani ka 
baara kɛ ɲɔgɔn fɛ ni lakana 
ɲinini baarakɛlaw ye.

I bɛ min fɔ i lamɔbaga ye 
walima ɲɛmɔgɔw ye, o 
bɛna to gundo la. O kɔrɔ 
ye k'i bɛ kunnafoni minnu 
d'u ma, olu tɛna di i faso 
gɔfɛrɛnaman ma abada, 
ani i bɛ siran mɔgɔ minnu 
ɲɛ fana.

Jamana min ka baara ye k’i ka ɲinini sɛbɛn sɛgɛsɛgɛ

Yala ne bɛna to Italie
jamana kɔnɔ lakanako 
ɲinini taabolo senfɛ wa ?

Tɔgɔ sɛbɛn kɔfɛ ɲɛmɔgɔw b’a desizɔn ta Erɔpu 
jamana min bɛna i ka ɲinini sɛbɛn sɛgɛsɛgɛ A bɛna 
kɛ Italie jamana ye walima Erɔpu jamana wɛrɛ ye. 
I tɛ se ka jamana sugandi, nka i nafa bɛ jamana 
min na, jate minɛ bɛ k’o kan. Ɲɛmɔgɔw bɛna o 
ɲɛfɔ i ye. 

Italie

Tɔgɔ sɛbɛnni ani denbaya ɲinini

A nafa ka bon i k’a fɔ ɲɛmɔgɔw ye tɔgɔ sɛbɛnni waati la :

• ni denbaya b’i bolo Erɔpu jamana wɛrɛ la

• n'i delila ka lakana ɲini Erɔpu jamana wɛrɛ la ka kɔrɔ.

Ni denbaya b’i bolo Erɔpu, a ka ɲi fɛn o fɛn n’i b’o dɔn i 
ka denbaya ko la, i k’o fɔ ɲɛmogɔw ye. A bɛ se ka kɛ i bɛ 
se ka to u fɛ jamana in kɔnɔ walima u sigilen bɛ jamana 
min na.

N'i t'a dɔn i ka denbaya bɛ yɔrɔ min na, walima u 
kibaroya tununa i la, i bɛ se ka i lamɔbaga o ɲɛmɔgɔw 
ɲininka u k'i dɛmɛ i k’i ka denbaya ye 

Siraw tɔgɔ sɛbɛnni ni ɲinini taabolo folow kɔfɛ

Mun bɛna kɛ tɔgɔ 
sɛbɛnni ni ɲinini 
taabolo folow 
kɔfɛ ?

Tɔgɔ sɛbɛnni kɔfɛ, i bɛna (waatininko) sɛbɛn sɔrɔ 
min b’a jira k'i ka ɲinini kɛra ani k'i tɔgɔ sɛbɛnna. 

N'i ye tɔgɔ sɛbɛn kaban, ka sɛbɛn bila, i bɛ sɛbɛn 
kɛrɛnkɛrɛnnen dɔ sɔrɔ min b'a jira k'i ye diɲɛ ka 
lakanali laɲinikɛbaga ye. Sɛbɛn in nafa ka bon o la 
i janto a la kosɛbɛ. Taa n’a ye tuma o tuma n’i bɛ 
bɔ i sigiyɔrɔ la walima n’i ni ɲɛmɔgɔw bɛna ɲɔgɔn 
ye.



San hakɛ jateminɛ taabolo

Ɲɛmɔgɔw bɛna ne si 
dɔn cogo di ?

Ni sɛbɛnw t’i bolo minnu b'i si hakɛ jira ani ni 
ɲɛmɔgɔw sigasigalen don i si hakɛ la, lakana ɲinini 
baarakɛlaw bɛ se k’a ɲini i fɛ i ka tɛmɛ si hakɛ 
sɛgɛsɛgɛli jateminɛ fɛ. O ye sɛgɛsɛgɛli ye min b’u dɛmɛ 
ka se k’i si jateminɛ.

Fɛɛrɛ suguya caman bɛ yen walasa k'i si hakɛ jateminɛ. 

Misali la, a bɛ se ka sinsin sɛbɛnw kan i ye minnu di 
walima ɲininkali minnu kɛra ɲɛmɔgɔw fɛ walima 
dɔgɔtɔrɔ kɛrɛnkɛrɛnnen wɛrɛw fɛ. Ni siga wɛrɛw bɛ 
yen, a bɛ se ka ɲini i fɛ dɔgɔtɔrɔ ka sɛgɛsɛgɛli kɛ. O 
cogo la, a bɛna ɲini i n’i lamɔbaga fɛ i ka sɔnni kɛ.

Ni si hakɛ jateminɛ y’a jira k'i si tɛmɛna san 18 kan, i 
bɛna jate baliku ye. O cogo la, i bɛna kunnafoni wɛrɛw 
sɔrɔ

Dɔgɔtɔrɔso sɛgɛsɛgɛli

Ni ɲɛmɔgɔw sigara ko mɔgɔ dɔ ye kojugu 
k’i la, u bɛna a ɲini i fɛ i ka taa dɔgɔtɔrɔso 
la. 

Dɔgɔtɔrɔso sɛgɛsɛgɛli jaabiw bɛna 
jateminɛ n'i ka sɛbɛn bɛna sɛgɛsɛgɛ.

17

Ɲininkaliliw minnu bɛ k'i kan

I ka sɛbɛn donnen kɔfɛ, ɲɔgɔn ye ɲininkalili fila walima kelen bɛ se ka 
k'i kan.

O kɔrɔ ye ko ɲɛmɔgɔ dɔ bɛna ɲininkali caman k'i la i ka ko la, mun na i 
bɔra i ka jamana na ani mun na i t’a fɛ ka segin. Ni ɲɛmɔgɔw y’a ɲini i fɛ i 
k'i sen don ɲɔgɔn ye ɲininkali dɔ la, i ka kan ka taa o la, ka fɛn bɛɛ f'u ye i 
hakili bɛ min na. Ɲininkalili nunu kan bɛna ta.

I lamɔbaga bɛna a f'i ye ɲininkalili bɛna kɛ waati min na ani yɔrɔ min na, 
wa a bɛna i dɛmɛ ɲininkalili kɛtuma na. 

Fasirili

Ni n tɛ ɲɛmɔgɔw ka kan mɛn 
dun ?

N'i tɛ Italien kan mɛn fasiribaga min bɛ se k’i ka 
kan fɔ o bɛna i dɛmɛ ka faamuyali sɔrɔ.

Fasiribaga jɔyɔrɔ wɛrɛ t'i ka ko la ni ka kuma 
bayɛlɛma i ka kan na tɛ. I bɛ min fɔ ko 
ɲɛnabɔbaga ni fasiribaga ye, o bɛna to gundo la. 

Ka kɛɲɛ ni min ka di i dusukun ye, i bɛ se k’a ɲini 
i ka ɲininkalikɛla walima i ka fasiribaga a ka kɛ 
muso ye walima cɛ ye. U bɛna di n'a bɛ yen. A f'i 
lamɔbaga ye ni muso walima cɛ de ka d'i ye 
joona ani sani ɲininkali ka kɛ. 

LAKANA ƝININI TAABOLO SIGIDAW

A bɛna waati joli ta ?

Ɲininkaliliw kɔfɛ, i ye fɛn o fɛn ɲɛfɔ, o bɛɛ bɛna sɛgɛsɛgɛ.

Kabini ɲinini taabolo folow don, i bɛ se ka kɔnɔni kɛ fo ka se kalo 6 
ka sɔrɔ ka desizɔn sɔrɔ. Tuma dɔw, sɛgɛsɛgɛli bɛ se ka mɛn nka a ma 
kan ka tɛmɛ kalo 21 kan. Makɔnɔni bɛ se ka gɛlɛya nka i ka muɲu. 
Ɲɛmɔgɔw b’a fɛ ka desizɔn ɲuman de ta i ye.

I bɛ se k'i lamɔbaga ɲininka tuma bɛɛ n’i mago bɛ dɛmɛ na walasa ka 
se kamakɔnɔni kunbɛn. 

Donni taabolo

N terikɛ dɔ ko ɲɛmɔgɔw 
tɛna a ka lakana ɲinini 
sɛbɛn lajɛ. Mun n'o bɛ kɛ ?

Ɲɛmogɔw bɛ fɔlɔ ka jateminɛ 
de kɛ n'u ka kan ka lakana 
ɲinisɛbɛn in sɛgɛsɛgɛ walima 
ayi.

Ɲɛmɔgɔw t’i ka ɲinini sɛbɛn 
sɛgɛsɛgɛ k’a dafa ni lakanani 
dira i ma kaban jamana wɛrɛ 
la walima n’i bɔra jamana dɔ 
la min bɛ jate ko farati tɛ yen.

DESIZƆN MIN TARA

Ne bɛna desizɔn jumɛn sɔrɔ ?

Lakana ɲinini ɲɛmɔgɔw bɛna a 
desizɔn ta n'i mago bɛ lakana 
la walima ni fɛɛrɛ wɛrɛw bɛ 
yen i kama. 

O desizɔn bɛna ɲɛfɔ i ye.

N'i ye desizɔn jugu sɔrɔwalima i lamɔbaga ma sɔn o ma, i bɛ se ka 
o desizɔn ta kiritigɛso la k’a sɔsɔ. O bɛ wele ko sɔsoli.

Kunnafoni wɛrɛw ɲinicogo

Ne bɛ se ka kunnafoni 
wɛrɛw sɔrɔ cogo di 
lakana taabolo kan ? 

I lamɔbaga kɔfɛ, sariya 
ladilikɛlaw fana bɛ yen 
minnu bɛ se ka ɲɛfɔli 
kɛ lakana taabolo, i ka 
hakɛw ani i ka wajibiw 
kan.

I lamɔbaga ɲininka i 
bɛ se ka kuma u fɛ 
cogo min na.

N’i b’a fɛ 
avoka dɔ k’i 
dɛmɛ, i 
kuma i 
lamɔbaga 
walima 
ɲɛmɔgɔ 
wɛrɛ fɛ.

Ka se ka avoka sɔrɔ

Avoka n'i lamɔbaga 
bɛ se k’i dɛmɛ ka : 

i labɛn ɲininkalili ɲɔgɔn ye 
kama ni ɲɛmɔgɔw ye. 

kuma ni lakana 
ɲinini baarakɛlaw 
ye

desizɔn faamuya i ka lakana ɲinini ni sɔsɔli kan, ni e, walima i 
lamɔbaga ma sɔn o desizɔn ma.

Ka se ka Diɲɛ Lakana Ɲinini Jɛkulu Cakɛda 
sɔrɔ (UNHRC)

I bɛ se ka kuma fana UNHCR fɛ waati o 
waati i ka lakana ɲinini taabolo senfɛ.

UNHCR bɛ lakana ɲininikɛlaw ni kalifa 
ɲininikɛlaw dɛmɛ ani k’u lakana.

Mɔgɔ minnu bɛ baara kɛ UNHCR fɛ, olu bɛ 
kunnafoniw ni dɛmɛ di ɲininikɛlaw ma. I bɛ 
se ka kunnafoni wɛrɛw sɔrɔ 
https://help.unhcr.org/ kan.

Dɛmɛ n'i man kɛnɛ

Ne bɛ se ka dɛmɛ sɔrɔ cogo 
di ni ne tɛ kɛnɛya la walima 
ni ne bɛ to ka hami ?

A f'i lamɔbaga ye, ɲɛmɔgɔw dɔ ye walima baarakɛlaw 
dɔ minnu bɛ baara kɛ i sigiyɔrɔ la ni : 

Mɔgɔ dɔ ye 
kojugu k'i la

I dusukasilen 
dɔn, dimi, siran 
walima sunɔgɔ 
ka gɛlɛn i ma

Gɛlɛya wɛrɛw b’i 
kan i n’a fɔ dɛsɛya 
walima bana 
walima n'i 
kɔnɔma don

O kosuguw la, i bɛna dɛmɛ sɔrɔ



27

Wajibiyaw (1 ka bɔ 3 la)

Yala wajibi dɔw bɛ ne kan 
wa ?

Awɔ

I ka kan ka tugu nin jamana 
in sariyaw bɛɛkɔ. 

Ni siga b'i la sariyaw la, i bɛ 
se k'i lamɔbaga ɲininka.

I ka kan ka to yɔrɔ la, i 
lamɔbaga y’a f'i ye k'i ka to 
yɔrɔ min na. 

Ɲɛmɔgɔw bɛ yɔrɔ dɔ 
sugandi i ye. I kana boli 
walima ka bɔ Italie jamana 
la ni ɲɛmɔgɔw ma 
yamaruya di i ma.

I ka kan ka baara kɛ ɲɔgɔn 
fɛ ni ɲɛmɔgɔw ye.

N'a ɲinina i fɛ, i ka kan k’u ka 
ɲininkaliw jaabi ani k’u ka 
cikanw labato. 

z



28

Wajibiyaw (2 ka bɔ 3 la)

Kɛ tiɲɛ fɔla ye ani i bɛ fɛn o fɛn 
dɔn o fɔ ɲɛmɔgɔw ye n'u ye 
ɲininkaliw k'i la. 

I bɛ min fɔ, o nafa ka bon kosɛbɛ 
i ka lakana ɲinini kan.

I hakili tɛ se ka to fɛn bɛɛ la, o la 
i tɛna se ka ɲininkaliw bɛɛ jaabi. 
N’i hakili tɛ min na, i kana jaabi 
dɔ labɛn, nka i k’a ɲɛfɔ k'i hakili 
t'o la.

I ka kan ka taa 
ɲɔgɔn ye bɛɛ la 
ni ɲɛmɔgɔw 
ye.

O ɲɔgɔn yew 
nafa ka bon 
kosɛbɛ. I ka 
kan ka na don 
min ani waati
min dira i ma. 

Wajibiyaw (3 ka bɔ 3 la)

I ka kan ka 
kunnafoniw di 
minnu u bɛ se k'i 
sɔrɔ n'u ye. 

Walasa ka da a la 
k'i ye kunnafoniw 
ni ɲɔgɔn ye bɛɛ 
sɔrɔ, i ka kan ka 
adɛrɛsi walima 
telefɔni nimɔrɔ di 
ɲɛmɔgɔw ma 
Lamɔbaga fana 
bɛna o kunnafoniw 
sɔrɔ, wa a bɛ se k’i 
hakili jigin i ka 
ɲɔgɔn yew la. I bɛ 
sɔrɔ ni kunnafoni 
minnu ye, ni olu 
falena i k’o fɔ i 
lamɔbaga ni lakana 
ɲinini baarakɛlaw 
ma. A nafa ka bon 
u ka se k'i sɔrɔ.

Sɛbɛn minnu b'i bolo, i ka kan ka olu 
bɛɛ di ɲɛmɔgɔw ma. 

Sɛbɛn minnu b'i bolo minnu bɛ tali k'i 
la ani i bɔra i ka jamana kɔnɔ kun 
minnu na, i k’olu bɛɛ di u ma. O ye 
identite sɛbɛnw ye (pasiport), bange 
walima lakɔlisɛbɛn, furakɛli sɛbɛn 
walima sɛbɛn wɛrɛw ye.

I ka kan ka kunnafoniw ni sɛbɛnw bɛɛ 
di joona.

Ni sɛbɛnw t’i bolo sisan, i bɛ se k’u di 
kɔfɛ. Kuma i lamɔbaga fɛ. I lamɔbaga 
bɛ se k’i dɛmɛ k’o sɛbɛnw sɔrɔ ani k’u 
di ɲɛmɔgɔw ma waati la.

N'i tɛ se k'i ka wajibiw dafa, i k’o fɔ i 
lamɔbaga ni lakanaso baarakɛlaw ye 
joona, k'o kun ɲɛfɔ. 



Wajibiyaw dafabaliya kɔlɔlɔw (1 ka bɔ 2 la)

N'i ma i ka wajibi dafa o 
kɔlɔlɔw ye jumɛn ye ?

N’i ma i ka wajibiw dafa, o bɛ se ka nɔ jugu bila i ka ɲinini 
sɛbɛn na.

I bɛ se ka bɔnɛ hakɛw ni dɛmɛ baara dɔw la, n ye minnu 
ɲɛfɔ, i be se ki i taa doiri mi i fo ye perdi

I ka lakana taabolo bɛ se ka jɔ walima u ka ban a ma n'i 
ma i ka wajibiw dafa, misali la ni : 

• i ma ɲininkaliw jaabi ka bɔ ɲɛmɔgɔw yɔrɔ, walima 

• i m'a to u ka i bolonɔw ta, walima 

• i bɔra i sigiyɔrɔ la k'a sɔrɔ i ma yamaruya sɔrɔ. 

O ko suguw la, ɲɛmɔgɔw bɛna a miiri k'i tɛ mɔgɔ sɛbɛ ye i 
ka lakana ɲinini na. 

Wajibiyaw dafabaliya kɔlɔlɔw (2 ka bɔ 2 la)

N’i ma tiɲɛ fɔ ɲɛmɔgɔw ye i 
yɛrɛ ko la walima n’i ye 
kunnafoni nafamaw dogo 
walima n’i y’a laɲini k’i ka 
sɛbɛnw tiɲɛ, banni bɛ se ka k'i 
ka ɲinini la, wa i tɛ se ka 
lakana sɔrɔ.

Ni ɲɛmɔgɔw y’a dɔn kɔfɛ k'i 
ma tiɲɛ fɔ lakana taabolo 
senfɛ, lakana bɛ se ka minɛ i 
la.

I ka kan ka fɛn nafama minnu dɔn, n ye olu ɲɛfɔ i 
ye. I lamɔbaga ni ɲɛmɔgɔw bɛna ɲɛfɔli wɛrɛw di i 
ma lakana taabolo senfɛ.

Lakana ɲinini taabolo baaraw ye fu ye

I hakili tɔ a la !

Lakanali ɲinini ye 
fu ye

I ka lakana (1 ka bɔ 2 la)

I janto i yɛrɛ la

I janto mɔgɔw la minnu bɛ dɛmɛ d'i ma ka kɛɲɛ ni fɛn dɔ ye walima wari 
ye. Ŋaniya juguw bɛ se ka k’u la. 

Mɔgɔ dɔ bɛ se ka bila i kɔrɔ k'i ka bɔli ka bɔ yen. Nka i hakili to a la ko i 
man kan ka bɔli ka bɔ yen, bawo o bɛ se ka kɛ farati ye i ma.

I ka lakana (2 ka bɔ 2 la)

A fɔ teliya la i lamɔbaga ye, walima mɔgɔkɔrɔba 
minnu bɛ baara kɛ i sigiyɔrɔ la, ni mɔgɔ dɔ b’a fɛ 
k’i lasun i ka fɛn dɔ kɛ, i t’a fɛ ka min kɛ walima 
fɛn min bɛ i n’a fɔ a man ɲi.

Segin kɛcogo n’i b’a fɛ ka segin i ka jamana na

Ni n b’a fɛ ka segin n ka 
jamana na ka n ka ɲinini 
dabila, n ka kan ka mun kɛ ? 

N’i b’a fɛ ka segin i ka jamana na k'i ka ɲinini dabila, i 
k’o fɔ i lamɔbaga ni ɲɛmɔgɔw ye. U bɛ se k’i dɛmɛ ka 
segin i ka taa hɛrɛ la.

Kunnafoni wɛrɛw

Ni ɲininkali wɛrɛw b'i fɛ n ye min 
ɲɛfɔ sisan, i b' lamɔbaga , ɲɛmɔgɔw 
walima baarakɛlaw ɲininka minnu 
bɛ baara kɛ i sigiyɔrɔ la. I bɛ se ka 
kunnafoni wɛrɛw fana sɔrɔ yan :

Nin gafɛ in kun ye kunnafonidi dɔrɔn de ye. A tɛ 

hakɛw wala sariyaw dilan a yɛrɛ ma. Erɔpu Tɔnba 

Baarada ka ɲɛsin Lakana Ɲininikɛlaw ma (EUAA) 

ale de ye nin kunnafoni in kunba dila, wa Eurɔpu 

Jamana minnu ye tɔndenw ye, olu dɔrɔn de bɛ se 

k’a kopi kɛ walima k’a yɛlɛmadɔn a la ni EUAA ka 

yamaruya ye. EUAA tɛ sɔn jalaki si ma kunnafoni 

minnu bɛ nin gafenin kɔnɔ, olu tilenen baliya, u 

kɔnɔkow, u dafalen baliya, u sariya ko la walima u 

dannayakow kan, Erɔpu Tɔnba jamanaw fɛ walima 

mɔgɔ wɛrɛw fɛ walima jɛkulu wɛrɛw fɛ. EUAA 

walima mɔgɔ ɔ mɔgɔ n’i bɛ baara kɛ EUAA tɔgɔ la, i 

tɛna jalaki baara min bɛ se ka kɛ ni kunnafoniw ye 

minnu bɛ sɔrɔ nin gafenin kɔnɔ. 

© Erɔpu Tɔnba Baarada ka ɲɛsin lakana 

Ɲininikɛlaw ma, 2025

